372 . REVUE ECOLESIASTIQUE

norum desint, alium sacerdotem episcopo acceptum. —
Eidem Magistro generali ne liceat facultates, quibus
pollet, in universum et absque limitatione committere
Provincialibus, aliisve aut sui aut alieni Ordinis vel
Instituti sacerdotibus.

Facultatem revocamus a fel. rec. Benedicto XIIT Ma-
gistris Ordinis concessam (1), delegandi generatim Pro-
vinciales fransmarinos. Indulgemus tamen, rei utilitate
perspecta, ut earumdem provinciarum prioribus,vicariis,
preepositis missionalibus potestatem faciant instituendi
certum Sodalitatum numerum,quarum accuratam ratio-
nem lis reddere teneantur.

Y

Sodalitas a sacratissimo Fosario in omnibus ecclesiis
publicisque @diculis institui potest, ad quas fidelibus ac-
cessus libere pateat, acceptis monialium aliarumque pia-
rum mulierum vitam communiter agentium ecclesiis,
prout sacrae ror:anae Congregaliones saepe declara-
runt.

Quum iam ab Apostolica Sede cautum sit ne in uno
eodemque loco plures existant sacratissimi Rosarii Soda-
Iitates, Nos eiusmodi legem iterum inculcamus, et ubi-
que observari iubemus. In praesenti tamen, si quo in
loco plures forte existant, rite constitutae, sodalitates 5
facultas sit Magistro generali Ordinis ea de re pro aequi-
tate iudicandi. Ad magnas vero urbes quod attinet, plu-
res in iis, uti iam ex indulgentia provisum est, haberi
possunt titulo Rosari1 Sodalites, ab Ordinariis pro legi-
tima institutione Magistro generali proponendee. (2)

(1) Constit. Pretiosus, die 26 Maii 1727.
(2) S. C. Indulg., die 20 Maii 1896.




